11-ші Дәріс – Тақырыбы: Топырақ ертіндісі және тотығу-тотықсыздану процестері.
Дәрістің мақсаты: топырақ ертіндісін оның сүйық фазасы ретінде қарастырап құрамы мен үрдісін көрсету. Тотығу-тотықсыздану процестерінің топырақ түзілу процесі мен құнарлығының қалыптасуындағы рөлін айқындау.
Түйіді сөздері: топырақ ертіндісінің концентрациясы, топырақ ертіндісіндегі катиондар менаниондар, қышқылдық, сілтілік, су шығарылымы, тұз шоғырлануы, тұзшылану, осмостық қысым.
Негізгі сұрақтары: Топырақ ертіндісінің қалыптасуы және оның топырақ суының категорияларымен байланысы. Топырақ ертіндісінің құрамымен концентрациясы, алу әдістері, оның осмостық қысымға әсері. Топырақтағы тотығу-тотықсыздану процестері: ОВП, рН, Еh; оларды реттеу жолдары.

Мазмұны
Топырақтың сұйық фазасы – бұл топырақтағы ылғал, топырақ ерітіндісі. Топырақтағы құрамы және көлемі бойынша оның өте жылжымалы бөлігі. Сұйық фазаны – топырақ денесінің «қаны» деуге болады, себебі  ылғалдың топырақта тік және көлденең жылжуы нәтижесінде топырақ пішінінде қабаттар бөлінеді.

Топырақ ортасының реакциясы да тоыпарқтың маңызды көрсеткіштерінің бірі. Әр түрлі топырақтарда топырақ ортасының реакциясы  әр түрлі болады.. Бұған негізінен әсер ететін нәрсе - жоғарыда сипатталған топыраққа сіңірілген, алмасу реакциясына мүмкіндігі бар катиондар құрамы. Топырақтардың сіңірген комплекстеріне қарап, әдетте, олардың реакциясын қышқыл, бейтарап, сілтіленген деп ажыратады.

Топырақтың қышқыл ортасы, топырақтың сіңіру комплексі негізінен сутегі катионымен толықтырылған топырақтарда кездеседі. Бұл жауын-шашыны мол аймақтарда тараған күлгін және қызыл топырақтарда болады.

Топырақтың бейтарап ортасы, топырақтың сіңіру комплексі негізінен кальций катионымен қаныққан топырақтарда көп. Бұл қара топырақты, қара қоңыр топырақты аймақтарда тараған.

Ал топырақтың сілті реакциясы, топырақтың сіңіру комплексі негізінен натрий катионымен толықтырылған топырақтар да болады. Мұндай топырақтар еліміздің оңтүстік аймақтарындағы жартылай шөл және шөлді аймақтардағы сортаң, сорланған жерлерде кездеседі.

Топырақ ортасының реакциясы оның ерітіндісінде бос күйінде кездесетін сутегі иондарының концентрациясымен анықталады, оны рН-пен белгілейді. Әр түрлі топырақ ерітінділеріндегі рН-ның мөлшері 3-10 сандарының арасында, яғни күшті қышқылды ортадан күшті сілтіленген ортаға шейін кездеседі.

рН-тың көрсеткіші 3-тен 6,5-ке дейін болса - қышқыл топырақтар, 6,5-7,5-га дейінгі - бейтарап топырақтар, ал одан жоғарысы сілтілі топырақтар қатарына қосылады.

Топырақ ортасының реакциясы - топырақ қасиеттеріне, ондағы өсетін өсімдіктер мен өмір сүретін бүкіл жәндіктер мен микроорганизмдерге, жалпы топырақ құнарлылығына әсер ететін негізгі фактордың бірі. Топырақта өсімдік өсу үшін топырақ ортасының реакциясы бейтарап болғаны дұрыс. Ал өте қышқылды немесе сілтілі ортада топырақтар микроорганизмдер үшін де, өсімдік үшін де қолайсыз. Сондықтан егістікке тиімді пайдалану үшін оларды қолдан әктендіріп, гипстендіріп, топырақ ортасының реакциясын бейтарап күйге көшіреді. Бұл - топырақ құнарлығын арттырудағы негізгі шара. Қазіргі күндерде Ресей басшы органдардың шешімдеріне сәйкес ауыл шаруашылығында игеріліп жатқан кеңбайтақ - қара топырақты емес алқаптарын, дәлірек айтсақ, орманды зонаның күлгін топырақтарының қышқыл ортасын төмендетіп егістікке айналдыру әрекеттері жүргізілуде. Ол үшін бұл топырақтарға әк, тағы басқа тыңайтқыштар енгізу қажет, өйткені бұл топырақтардың реакциясы өте қышқыл және табиғи жағдайда құнары аз.

Топырақ ертіндісіндегі химиялық қосылыстар.

1. Тез ерігіш тұздар NaCІ, Na2SO410H2O, MgCІ2, CaCІ2. Бұл тұздардың түстері ақ, көбінесе тұзданған топырақтарда кездеседі.

2. Гипс CaSO4H2O. Бұл да ақ сарғыш түсті. Топырақтың бос кеуекті жерлерінде шоғырланады. Құба, сұр-құба топырақтарға тән.

3. CaCO3 - көміртегі карбонаты, түсі ақ. Бұл тұз да топырақ пішінінде ерекше көрініп тұрады. НСl мен қайнаған реакция береді.

4. Fe2O3пH2O, Mn2O4, Al2(PO4)3, FePO4, MnO т.б. Қара, қызғылт, тот басқан сияқты түстерге боянған қосылыстар.

5. FeCO3, Fe3(PO4)2 8H2O - көк, жасыл түсті қосылыстар. Батпақты топырақтарда кездеседі.

6. SіO2 - ақ түсті, күл сияқты болып күлгінді, орманды-сұр, сортаң топырақтарда кездеседі.

7. Гумус заттары - жолақ-жолақ қара түсті өтпелі қабатқа дейін жетеді.

Бақылау сұрақтары:
1. Топырақ ертіндісін бөліп шығару әдістерін келтіріңдер.

2. Топырақ ертіндісінің химиялық құрамы қандай компоненттерден тұрады?

3. Топырақ ертіндісінің химиялық құрамы қандай факторларға тәуелді?

4. Топырақ ертіндісінің концентрациясының  температура мен ылғалдылығына байланысты үрдісін көрсетіңдер.
5. Өнімділік процесіндегі топырақ ертіндісінің рөлі?

6. Топырақтың тотығу-тотықсыздану реакциялары. Мысалдар келтіріңдер.

7. Топырақтың тотығу-тотықсыздану потенциалы (Еh) дегеніміз не?

8. Топырақтың тотығу-тотықсыздану жүйесінің биологиялық процестер мен байланысы.

9. Топырақтың тотығу-тотықсыздану көлемдігі және буферлігі.

10. Еh-тың рН-пен ара қатынасы?

11. Топырақтың тотығу-тотықсыздану процестерінің құнарлығының қалыптасуындағы ролі.

